
Jënt de Gherdëina
Idiom: Gherdëina
Meludia:  Egon Insam , Mariele Sparber
Paroles:  Egon Insam , Mariele Sparber

L ne n‘ie pa nia giut ca che I ciamp messovi pué.
L ne n‘ie pa nia giut ca che da lëur fovel rie da giaté.
La spëisa messoven se davanië
jan a restlé o jan a sië.
Scioldi fovel rie da giaté,
na gran fadia messoven bën fé.

Ref.
Jënt de Gherdëina drët bona de lauré,
d'uni sort de mestieres ai sapù da mparé.
Ti rie tëmps drët ert ai messù sté,
ma la jënt de Gherdëina à sapù da i passé.

Sa mont I bestiam univa menà,
l'enes da mont univa docà.
N rie lëur fovel da fé, I fën da mont
te tublà messoven purté.
Na bona jufa univel cujinà,
cun na gran fam univel maià.
Da sëira n cich fova da audì,
oh ce bel a cianté y a s’la rì.


